
“Iva, jien favur li jkun hemm Ewropa aktar b’saħħitha f’ċerti oqsma. Iżda ma nemminx li 
għandu jkun hemm aktar Ewropa sempliċement biex ikun hemm aktar Ewropa. Irrid Ewropa 
aħjar. Ewropa li tkun kbira fil-kwistjonijiet il-kbar u żgħira f’dawk żgħar. Meta nsir President 
tal-Kummissjoni li jmiss se naħdem biex nagħmel preċiżament dan. Dan ifisser li ma nibqgħux 
nirregolaw kull kantuniera u kull aspett tal-ħajja ta’ kuljum taċ-ċittadini tagħna.”

Jean-Claude Juncker, meta kien kandidat għal President tal-Kummissjoni Ewropea,  
19 ta’ Mejju 2014

NAĠIXXU BISS FEJN L-EWROPA ŻŻID IL-VALUR: 75 % INQAS INIZJATTIVI KULL SENA

Iċ-ċittadini ma jridux Ewropa li tirfes fuq il-ħajja tagħhom ta’ kuljum għalxejn. Din hija r-raġuni għaliex il-Kummissjoni 
Juncker ma tirregolax affarijiet bħall-bottijiet taż-żejt jew ix-showerheads, iżda tikkonċentra fuq dak li jsir aħjar jekk 
nagħmluh flimkien u mhux għal rasna – bħal pereżempju l-ħidma biex tindirizza l-kriżi tar-refuġjati, li naraw li jkun 
hemm sigurtà fil-fruntieri esterni tagħna, jew li mmexxu l-ġlieda kontra t-tibdil fil-klima.

Il-Kummissjoni Juncker hija ffukata fuq sett ċentrali ta’10 prijoritajiet ta’ politika, u taġixxi biss fejn l-UE żżid il-valur, 
u l-kwistjonijiet l-oħra tħallihom f’idejn l-awtoritajiet nazzjonali u lokali.

Regolamentazzjoni aħjar: 
kbar fil‑kwistjonijiet il-kbar u żgħar 
fil‑kwistjonijiet iż-żgħar
LEJN UNJONI AKTAR MAGĦQUDA, AKTAR 
B’SAĦĦITHA U AKTAR DEMOKRATIKA

INWETTQU B’AKTAR EFFIĊJENZA: IL-PROPOSTI PPJANATI KOLLHA DIĠÀ ĠEW IPPREŻENTATI

Il-kisba ta’ riżultati fejn huma l-aktar meħtieġa titlob li l-Istituzzjonijiet tal-UE jaħdmu flimkien mill-qrib.

Bi President elett kemm mill-Parlament Ewropew kif ukoll mill-Kunsill Ewropew, abbażi ta’ mandat popolari, il-
Kummissjoni ħadmet b’mod ferm aktar effiċjenti mal-leġiżlaturi milli fil-passat.

Minħabba li t-tliet Istituzzjonijiet qablu dwar liema proposti jeħtieġu trattament prijoritarju fil-proċess leġiżlattiv, 
dawn qed jitwettqu u qed jiġu adottati aktar malajr minn qatt qabel.

Sas-sajf tal-2018, il-Kummissjoni Juncker kienet ressqet il-proposti 
leġiżlattivi kollha li impenjat ruħha għalihom fil-bidu tal-mandat 
tagħha. B’kollox, il-Kummissjoni għamlet 471 proposta leġiżlattiva ġdida 
u ħadet ukoll 44 proposta oħra ppreżentati minn Kummissjonijiet preċedenti. 
Minn dawn, 348 proposta ġew adottati jew maqbula mill-Parlament Ewropew 
u l-Kunsill. B’mod notevoli, f’madwar 90 % tal-każijiet, il-kompromess finali 
kien approvat b’kunsens fil-Kunsill tal-Ministri, u b’hekk kien appoġġjat mit-
28 Stat Membru kollha.

F’madwar 90 % tal-proposti 
miftiehma, il-kompromess finali 
kien approvat b’kunsens fil-
Kunsill.

LEĠIŻLAZZJONI BBAŻATA FUQ L-EVIDENZA: RIKONOXXIMENT INTERNAZZJONALI

Il-Kummissjoni Juncker, impenjata li taġixxi biss fejn l-UE żżid il-valur. L-eżerċizzju riċenti ta’ rendikont wera li l-isforzi 
tagħna biex inqiegħdu r-regolamentazzjoni aħjar fil-qalba tal-proċess tat-teħid tad-deċiżjonijiet irnexxew. Dawn 
l-isforzi ġew rikonoxxuti internazzjonalment mill-OECD, li kklassifikat il-politika regolatorja tal-UE bħala waħda mill-
aħjar nett fl-2018. Dan is-suċċess hemm bżonn li jiġi kkonsolidat u sostnut.

INIZJATTIVI TA’ PRIJORITÀ

LIĠIJIET BIEX JITĦASSRU

PROPOSTI BIEX JIĠU RTIRATI

INIZJATTIVI TA’ SIMPLIFIKAZZJONI REGOLATORJA

Il-bidu tal-Kummissjoni Juncker 
(Novembru 2014)



Każijiet ta’ ksur miftuħin fi tmiem is-sena 2014 sa 
l-1 ta’ Mejju 2019

Il-każijiet ta’ ksur li ngħalqu qabel ma marru 
quddiem il-Qorti tal-Ġustizzja

INWETTQU FIL-LIVELL IX-XIERAQ

Kif indikat fil-White Paper dwar il-Ġejjieni tal-Ewropa, it-teħid tad-deċiżjonijiet 
fl-aktar livell xieraq ifisser, pereżempju, li 96  % tad-deċiżjonijiet dwar 
l-Għajnuna mill-Istat issa qegħdin f’idejn l-awtoritajiet nazzjonali 
minflok f’idejn dawk Ewropej, bis-saħħa tar-riformi tal-Kummissjoni. Din 
hija żieda ta’ 28 punt perċentwali meta mqabbel mal-2013.

96 % tad-Deċiżjonijiet dwar 
l-Għajnuna mill-Istat ġew trattati 
direttament fil-livell nazzjonali.

Il-President Juncker waqqaf task force dedikata biex tgħin lill-Kummissjoni taġixxi fuq il-kwistjonijiet il-kbar u fejn 
tista’ tikseb riżultati aħjar milli kieku l-Istati Membri jaħdmu għal rashom. Fl-2018 it-Task Force tat ħarsa lejn kif 
jista’ “Jsir inqas b’mod iktar effiċjenti” u rrapportat lura lill-President Juncker b’rakkomandazzjonijiet dwar kif 
l-awtoritajiet lokali, reġjonali u nazzjonali jkunu jistgħu jiġu involuti aħjar fit-tfassil ta’ politika tal-UE. Hija u tibni fuq 
ir-rakkomandazzjonijiet, il-Kummissjoni f’Ottubru 2018 ippreżentat it-triq ’il quddiem biex jissaħħu l-prinċipji tas-
sussidjarjetà u tal-proporzjonalità biex jiġi żgurat li l-prijoritajiet politiċi ssir ħidma fuqhom b’aktar effiċjenza.

NAPPLIKAW IL-LIĠI TAL-UE B’MOD KORRETT

Il-liġi ma għandha l-ebda valur għaċ-ċittadini u n-negozji jekk ma tiġix applikata jew infurzata korrettament. Għalhekk 
il-Kummissjoni żiedet l-isforzi tagħha biex tiftaħ u tagħlaq każijiet ta’ ksur fejn il-leġiżlazzjoni tal-UE ma tkunx ġiet 
applikata. Sabiex tiżdied l-effettività tal-infurzar, il-Kummissjoni applikat politika msejsa fuq prijoritizzazzjoni akbar. 
Hemm aktar minn 1 500 każ miftuħ, fl-Istati Membri kollha tagħna, li l-Kummissjoni qed taħdem mal-Istati Membri 
biex issolvi, jekk possibbli, mingħajr ma jkollha għalfejn tmur il-qorti.

Il-Kummissjoni Juncker għalqet iktar minn 500 każ kull sena minn meta ħadet il-kariga f’Novembru 
2014, mingħajr ma kellha għalfejn tmur il-Qorti, li juri l-mod effiċjenti ta’ ħidma tagħna mal-awtoritajiet 
nazzjonali.

